   15’Ê GULANÊ ROJA CEJNA ZIMANÊ KURDÎ LI ME HEMIYAN PÎROZ BE

Ji kerema xwe re bersiv bidin van pirsan?

1. Çima di dibistanan de dersên me bi Kurdî nîn in.

2. Hûn bi kîjan zimanî diaxivin û çima?

3. Ji bo ku em zimanê xwe biparêzin gerek em çi bikin?

4. Ziman ji bo çi girîng e?

Tîpên Mezin: 

A, B, C, Ç, D, E, Ê, F, G, H, I, Î, J, K, L, M, N, O, P, Q, R, S, Ş, T, U, Û, V, W, X, Y, Z
Tîpên Biçûk:

a, b, c, ç, d, e, ê, f, g, h, i, î, j, k, l, m, n, o, p, q, r, s, ş, t, u, û, v, w, x, y, z

ZARGOTIN

Gotınên Pêşiyan

Pere, xulamekî qenc e; lê axayekî xerab e.

Aqil xweş mal e, lê her gav ne li mal e.
Şam şekir e welat jê şêrîntir e.
Biwêj
Li ser lingekî pêncî derewan dike.

Kes nikare jê re bibêje serê sola te xwar e.

Hindik bide ber dasê ku tu nemînî asê.

Pêkenok

Kerê Girêdayî

Got mêrikek li ber erdê xwe bû kerê wî yê vekirî hat bela xwe di kerê wî ê girêdayî da û keran rakir hev. Mêrik darek girt û rabû çû li kerê girêdayî xist. Xelkê got, tu çima li kerê berdayî naxî diçî li kerê girêdayî dixî, mêrik berê xwe da wan kesan û got, ma hûn bi kerê girêdayî nizanin çiqas kerekî zor e, ew berdayî bûya dê yê din bikuşta.

Ji kerema xwe re vê zûgotinokê li ser hev û zû bibêjin.
Zûgotinok
Heft hesp, heşt hesp
Mamik            [image: image3.jpg]



“Got xişt xişt

çû li pey derî rûnişt.” Ev çi ye?

Çîrok











Qertel û Kûsî
Rojekê qertelek gellekî birçî bûye û xwe daye ber kevirekî. Qertel wisa birçî bûye ku hal tê de nemaye. Ji birçînan stûyê wî ketiye ber. Kûsiyek di wir re derbas dibe, halê qertel dibîne û jê dipirse:

“Birayê qertel, çi bi te hatiye, tu çima wisa şerpeze bûyî û serê te ketiye ber te?”
Qertel li kûsî vedigerîne:

“Xwişka kûsî, li halê min nepirse, çend roj in birçî me, dikim bimirim.”     
Kûsî piştî vê bersivê ji qertel re dibêje:

“Tiştek heye ez ji te re bibêjim, lê ditirsim tu bêbextiyan li min bikî.”

Qertel soz dide û dibêje:

“Bêbextiyan li te nakim bibêje çi ye xwişkê!?”

Kûsî piştî soza qertel hinekî sist dibe û dibêje:

“Xwarinek heye; tim jî peyda dibe, tu ji min re sond bixwî, niha ez nîşanê te bidim.”
Qertel jê re sond dixwe û kûsî dibêje:

“Di vî erdî de kûsî pirr in. Hema wan bigire, bixe nava pencên xwe, bi hewa bikeve, bilind bibe û paşê wan berde ser keviran. Dê qalikê wan bişike, hundirê wan tijî goşt e; hema ji xwe re bixwe.”

Wextê kûsî wisa dibêje kêfa qertel tê; perê xwe dadiweşîne û dibêje:

“Xwişka kûsî, tu dibînî hal di min de nemaye ez bigerim; ma ji te çêtir heye?
Qertel kûsî xist nav pencên xwe û bi hewa ket. Kûsiyên dorê dema ku çav bi vê yekê xistin, tev reviyan.










Gelêrî
Amadekar: Komisyona Perwerdehiyê-Kurdî-Der û Eğitim Sen 
Dersa yekem: Qala cejna zimanê Kurdî û girîngiya ziman hat kirin.

Dersa duyem: Ji zargotina Kurdî mînak hatin dayîn.

